
ك������ەس لە ئێمە بی������ری لەوە نەكردۆتەوە ك������ەوا رۆژێك گەورەترین 
هەمبەرگر ببینێت ئەمەش بۆ ئەوەی ش������تی سەیر و سەمەرە ببینین! 
وەك ئ������ەوەی لە وڵات������ی ئیرلەندا بەبۆنەی یادی چێش������تخانەیەكی 
هەمبەرگ������ر توانی������ان گەورەترین ئەم جۆرە خواردنە درووس������ت بكەن 
تاوەكو ببێتە ش������تێكی س������ەیر هەروەها بۆ رێكلامێك بۆ ئەم شوێنە. 
هەمبەرگرەكە لەلایەن )4( چێش������ت لێنەری تایبەت ئامادە كراوە كە 
بڕێك������ی زۆری خواردنی لێ بەكارهێنرابوو، بریتی بوون لەم جۆرانە: 
)15( كیلۆ گۆش������ت – 5 كیلۆ پیاز – 8 كیلۆ تەماتە – لەگەڵ 
خاس و كەلەم و )1( كیلۆ س������یر. بەم جۆرە خواردنانە كێشی گشتی 
هەمبەرگرەكە گەیش������تە )50( كیلۆگرام و ب������ە گەورەترین خواردن 
دادەنرێت لە جیهان. وەكو لە وێنەكەیدا دەیبینن كە شێوەیەكی گەورەی 
هەیە و بە دوو كەسەوە بە زەحمەت هەڵدەگیرێت. دوای ئەوەی ئامادە 
دەكرێت و لەلایەن چێشتخانەكە، دواتر پێشكەشی ئەو كەسانە دەكرێت 
كە ئامادەی رێو رەس������می یاد كردنەوەی چێشتخانەكە بوون. بەمەش 
بە گەورەترین هەم��بەرگر دادەنرێت لە م�����ێژووی درووس������ت كردنی 

خواردن لە شێوە و قەبارەی گەورەدا. 

گەورەترین خواردنی هەمبەرگر 
)50( كیلۆگرامە!

پیاوی جەستە بەموو بە دوای )ژن(دا دەگەڕێت

ئ������ەم پی������اوە جەس������تە بە 
مووەی سەرتاپای جەستەی 
بە موو داپۆش������راوە و ناوی 
)یو زینهوان(ە لە وڵاتی چین 
دەژیێت، پێشتر بۆ ماوەیەكی 
زۆر بەدوای ئافرتێك دەگەڕا 
كەوا ش������ووی پ������ێ بكات. 
لەمەوب������ەر  مان������گ   )5(
ئافرەتێ������ك رازی بوو بەوەی 
ببێتە خێزانی ئەو پیاوەی بە 
دوای  ناسراوە..كەچی  موو 

ماوەی������ەك ئافرەتەكە داوای جیابوونەوە لەم پیاوە جەس������تە بە 
مووە دەكات، بۆیە ئێستا تەنیایە، بەدوای كچێك یان ئافرەتێك 
دەگەڕێت بۆ ئەوەی شووی پێبكات. چەندین چارەسەر بۆ ئەم 
پیاوە ئەنجام دراوە بەڵام سوودی نەبووە بۆ ئەوەی مووەكانی 

جەستەی كەم بكرێتەوە، وەك 
لە  گیانی  گش������ت  دەیبینن 
مووە و بەڵكو دەم و چاویشی 
بە موو داپۆش������راوە. لەگەڵ 
ئەوەش������دا هەر كاتێك مووی 
دەتاش������ێت ب������ۆ ماوەیەك������ی 
ك������ەم مووەكان������ی دێتەوە و 
تاشینەكەی بێ سوود دەبێت. 
رۆژانە رێكلامی بۆ دەكرێت 
لەلای������ەن چەندی������ن دەزگا و 
وڵاتی  ناوخۆی  كەناڵەكانی 
چین بۆ ئەوەی ئافرەتێك هەبێت رەزامەندی خۆی دەرببڕێت 
بۆ ئەوەی شوو بەم پیاوە جەستە بە مووە بكات. حاڵەتی ئەم 
پیاوە بەهۆی نەخۆش������یەوە پەیدابووە كە لە تەمەنی منداڵیەوە 

تووشی ئەم گرفتە بووە.

كێ لە ئێمە دەتوانێت دەستی بخاتە ناو قاڵبە بەفرێك، مەبەستم ئەو 
بەفرە نا كە دەبارێت، بەڵكو ئەوەی لە ئاو درووست دەبێت. ئەوەی سەیر 
بێ������ت پیاوێك دەتوانێت خۆی لە ناو بەفر بنێت، ئەمەش وەك بەهرەیەكی 
س������ەیر و بەبێ بەكارهێنانی هیچ جۆرە دەرمانێك كەوا جەس������تەی سڕ 
ب������كات. ئەم پیاوە لە وڵاتی )هۆڵەن������دا( دەژیێت و ناوی )ئوم هۆف(ە 
و بۆ ئ������ەوەی نازناوێكی گەورە تۆمار بكات و ئەو بەهرەیەی هەیەتی 
لە نمایش������ێكی تایبەت دەریبخ������ات. بۆیە بڕیاری دا كەوا خۆی لە ناو 
شووش������ەیەك بنێت كەوا پڕ بێت لە بەفری درووس������ت كراو، بۆیە توانی 
نمایش������ەكەی ئەنجام بدات و بۆ م������اوەی كاتژمێرێك و )20( خوولەك 
بمێنێتەوە. بەڵام دوای ئەو كاتە نەیتوانی خۆی بگرێت، چونكە هەستی 
بە س������ڕ بوونی جەس������تەی كرد و هاتە دەرەوە. ئەمەش بەهۆی ئەوەی 
ك������ەوا پارچە بەفرەكان دەتوایەوە و دەبوو بە ئاو لە ژێر قاچەكانی، ئەوە 
هۆكارێ������ك بوو كەوا قاچەكانی س������ارد بێ������ت و نەتوانێت بۆ ماوەیەكی 
زیاتر خۆی بگرێت. ئەمەش گەورەترین بەهرەیە لەوەی مرۆڤ هەیبێت 
چونكە كارێكی قوڕس������ە و كەس تەحموولی ناكات. بۆیە دەبێتە یەكەم 
ك������ەس لەم بوارە ژمارەی پێوانەیی بەدەس������ت بهێنێ������ت. رۆژانە هەوڵ 
دەدات كەوا بۆ ماوەی زیاتر لەناو بەفر بمێنێتەوە، ئەمەش بۆ نمایش������ی 

داهاتووی كە بۆ گشت خەڵكی جیهان دەیكات ! 

بەهرەیەكی سەیری 
پیاوێك لەگەڵ بەفر!

نینۆكەكانی ئەم ئافرەتە گەیشتە زیاتر لە مەترێك!

پێشوودا  لە  ئەوەی  لەگەڵ 
باس������ی ئ������ەم ئافرەتەمان كرد 
كەوا خ������اوەن درێژترین نینۆكە 
لە جیهاندا، بەڵام ئەمجارەیان 
چونكە  دەكەین������ەوە  باس������ی 
نینۆكەكانی رۆژانە لە گەشە 
كردن دایە و تاوەكو ئێس������تای 
لەلایەن  دەكرێت  پارێ������زگاری 
ئەو ئافرەتە. ئەم ئافرەتە ناوی 
)ئەنیت������ا جۆنیس(ە و چەندین 
س������اڵە دەستی لە نینۆكەكانی 

نەداوە و نەیكردووە. 
هەر لە تەمەنی بچووكیەوە كە لە س������اڵی )1979( ئەو كاتە 
تەمەنی )9( س������اڵان بووە، دەستی لەم نینۆكانەی نەداوە تاوەكو 
ئەم������رۆ، درێژی ئێس������تای نینۆكی )ئەنیت������ا( دەگاتە )102( 

وات������ە زیاتر لە  س������ەنتیمەتر، 
مەترێ������ك. كاتێ������ك چاودێری 
نینۆكی ئ������ەم ئافرەتەیان كرد 
ل������ە م������اوەی چ������وار مانگدا 
س������ەنتیمەترەوە   )9( بڕی  بە 
زیاتر ب������ووە. ئەمەش بەهۆی 
ئ������ەوەی نینۆكەكە درێژە و بە 
هێواش گەشە دەكات، چونكە 
هەرچەن������د نینۆك بچووك بێت 
زووتر گەش������ە دەكات. رۆژانە 
ئەوەیە  ئافرەت������ە  ئ������ەم  كاری 
كەوا خزمەتی نینۆكەكان������ی بكات لە پاككردنەوە و هەروەها بە 
گرنگترین شێوە ئاگاداریەتی لەوەی كەوا بەر شتێك نەكەوێت و 
بشكێت. ئەمەش كارێكی ناخۆشە و بەڵكو یەكێك لە منداڵەكانی 

خواردنی پێدەدات و چونكە خۆی ناتوانێت خواردن بخوات.

كچێك 
بە ماچ بازاڕ پەیدا دەكات

لە هەموو میسرداو دەبێتە هۆی تووڕەبوونی دەسەڵات 
لەب������ەر بڵاوبوونەوەیی لەش فرۆش������ی، ئەو كارەس������اتە 
ل������ە هۆكارەكانی بێكارییە لە میس������ر، ل������ە هەواڵێكی 
بڵاوكراوەی گۆڤاری )المساء(ی حكومەتی میسریدا 
لەبەش������ی باوەڕبكە یان باوەڕ مەك������ە بڵابۆتەوە، ئەمەو 
لە هەواڵەكەدا هاتووە ك������ە گەنجێك تەنها پێنج گنێی 
میسر پێبووە كچەكە گوتوویەتی پارەكەت بەشی ماچ 
ناكات بەڵكو بەشی تەنیا دەست گرتنێكە، كۆمپانیای 
ناوبراو هەڵساوە بە بڵاوكردنەوەی بڵاوكراوەیەك لەسەری 
نووس������راوە لەگەڵ ه������ەر ب������ۆن بەخۆداكردنێك ماچێك 
وەرگ������رە.. لەگەڵ بۆنی جەژنی خۆشەویس������تی  100 
ماچ وەرگرە، ئەمەو وێنەیەكی دوولێوی جوانیش لەسەر 

بڵاوكراوەكەیە.

 ئافرەتێكی سعودی 15 جار مێرد دەكات 
و بەدوای زاوای 16 هەمدا دەگەڕێ

ئافرەتێكی س������عودی چاوەڕوانی  مێردكردن������ی 16 هەمە لەدوای 
15 جار مێردكردن، یەكەم مێردی وەكو دەڵێت تەمەنی 60 س������اڵ بووەو 
دووس������اڵ لەلای ماوەتەوە، لە دوای مردنی یەكەم  مێردی برادەرێكی 
ئەو هەڵدەبژێرێ كە ئەویش نزیكەی 60 س������اڵ تەمەنی بووە، بەڵام بە 
نەخۆش������ی دڵ ئەویش س������ەری ناوەتەوە، مێردی سێیەمی بەكارەساتی 
رێگاو بان مردووە، مێردی چوارەمی دیس������ان لە تەمەنی 55 س������اڵیدا 
بەنەخۆشی دڵ مردووەو تەنها 3 ساڵ پێكەوە بوونە، مێردی پێنجەمی 
80 س������اڵ تەمەنی بووەو دوای مانگ ونیوێ������ك پێكەوە بوون مردووە، 
بۆ مێردی شەش������ەمی خاتوو نورە دەڵێت: بیرم لە پیاوێكی بەتەمەنی 
دەوڵەمەند كردەوە كە ژنی زۆر هێنابوو لە پێشدا، ئەویشم كردوو مێردكردن 
بوو بە ئارەزووم تاكو 15 مێردم بەڕێكرد لە بیرم نەچێت مێردی 10یەمم 
تەمەنی 85 س������اڵ بوو تەنیا ساڵێك بەیەكەوە بووین، سەبارەت بە كوڕە 
ك������ەم ئەندامەكەی خاتوو نورە دەڵێ������ت: ئەو كوڕەم لە دوا مێردم بوو كە 
ئێستا تەمەنی 13 ساڵە، هەروەها دەڵێت: من لە خێزانێكدا پەروەردە بووم 
لە دایكم و باوكم و س������ێ كچ وس������ێ كوڕ پێكهاتبووین، هۆكاری سەر 

لێشێوانی خێزانەكەمان ژنهێنانی دووەمی باوكم بوو.  

)وێنە و نەخش(كێشان 
لـــــــە دەســــتی مــــرۆڤ!

ئەم هونەرمەندە ئیتاڵیە بەهرەیەكی سەیری هەیە لە بواری 
وێنە كێشان لەسەر دەس������تی مرۆڤ، پێشتر چەند وێنەیەكی 
نەخش������اندبوو، بۆیە داواكاریەكی تایبەتی پێش������كەش كرا بۆ 
ئەوەی نمایش������ێكی گەورە بكاتەوە و ش������تێكی تازە پێشكەش 

بكات.
ئەم هونەرمەندە ناوی )جویدۆ دانیلی(یە و تەمەنی )29( 
ساڵە و لە ش������اری میلانی ئیتاڵی دەژییت، هەر وێنەیەك كە 
لە دەستی مرۆڤەوە دەیكێشێت ماوەی )10( كاتژمێری دەوێت 
بۆ ئەوەی وێنەكە تەواو بكات. سەرەتای كارەكانی دەگەڕێتەوە 
بۆ س������اڵی )1990( بۆ یەكەمجار توانی وێنەی كەروێشكێك 
بكێش������ێت لەس������ەر دەس������تی مرۆڤ. لەگەڵ ئەوەشدا سوود 
وەردەگرێت لە شێوەی دەست هەروەها پەنجەكان بەكاردەهێنێت 
بۆ چەند بەش������ێكی وێنەكە. وەكو لەم دوو وێنە سەیرە دەیبینن 
كە بریتیە لە وێنەی )ش������ێر و باز(ێك، ئەمەش سەیرترین شێوە 
و وێنەیە كە بە جوانترین شێوە درووست كراوە ئەمەش یەكێكە 
لەم وێنانەی كەوا لەلایەن ئەم هونەرمەندەوە نەخش������ێنراوە. تا 
ئێستاش بە گەورەترین وێنەكێشی جیهان دادەنرێت لەوەی كەوا 

وێنە و نەخش لەسەر جەستەی مرۆڤ درووست دەكات.

 سێ جمك یادی )80( ساڵەیان بە )240( مۆم كردەوە!
دوای ئەوەی )3( جمكە منداڵ لە ساڵی )1928( لە 
دایك دەبن و ئێستاش بەیەكەوە دەژیێن، بۆیە بڕیاریاندا كە 

ساڵیادی خۆیان بكەوە، بۆ 
هەریەكێكیان )80( ساڵەی 
تەمەنیان یاد دەكەننەوە. ئەم 
س������ێ پیاوەی ئێستا ناویان 
)جێمس و جاك و رۆبیرت(ە 
و لە وڵاتی بەریتانیا ژیان 

بەسەر دەبەن..
تایبەتدا  بۆنەیەك������ی  لە 
م������ۆم   )240( توانی������ان 
كێكەی  ئەم  لەسەر  دابنێن 
س������اڵیادیان  بۆ رۆژی  كە 
دانرابوو. لێرەدا كێشەیەكیان 
ب������ۆ درووس������ت بب������وو كە 
چۆن )240( مۆم لەس������ەر 
كێكێك دابنێ������ن و ئەمەش 
هەر  تەمەنی  ئ������ەوەی  بۆ 

س������ێ لەم جمكانە ئاماژە پێبكرێت. تا ئێستاش ئەم سێ 
جمكە بەیەكەوە ژیان بەس������ەر دەبەن و هەریەكە ماڵیان لە 
ریزی یەكترە و یەك ش������ێوە 
لە  لێدەخووڕن.  ئوتومبێ������ل 
ناتوانرێت  شوێنەوە  چەندین 
بەهۆی  بكرێن������ەوە  جی������ا 
ئەو لێكچوون������ەی كەوا لە 
نێوانیاندا هەیە. ئەم وێنەیە 
لە ساڵی یەكەمی تەمەنی 
هەر س������ێكیان گیراوە و تا 
ئێس������تا وێنەكانی������ان ماوە. 
بۆیە هەر سێ لەم جمكانە 
بە هیوای ئەوەن كەوا بتوانن 
)100( س������اڵەی تەمەنیان 
بەیەك������ەوە بێ������ت و بتوانن 
گەورەتری������ن نازن������او پەیدا 
بكەن لە تەم������ەن و ژیانی 

سێ جمكەوە بەیەكەوە. 

لەوانەی������ە هەبێت حەز بكات 
لە شوێنە گش������تییەكان بزانێت 
كە كچێك ش������ووی كردووە یان 
بزانێت كێ  ی������ان  نەیك������ردووە، 
س������كی هەیە یان نییەتی! یان 
حەز بكەیت بزانیت كە ئافرەتێك 
چەند ش������ووی كردووە! ئەمەش 
لەم ئامێرە بچووكە دەزانیت كەوا 
لەلایەن وڵاتی ژاپۆنەوە درووست 
كراوە و شتێكی سەیرە، لەگەڵ 
)میوزیك( ئیشپێكەری  ئەوەی 
بەهۆی شاشەیەكەوە  ە هەروەها 
لە پێشەوەی هەیە دەتوانیت ئەم 
نیشان  بۆ  سەرەوەت  حاڵەتانەی 
بدات. وەك������و چۆن لە وێنەكەدا 
دەبینن ش������ێوەی منداڵێك لەناو 
س������كی ئافرەتێك نیشان دەدات، 
بەهۆی  تەكنۆلۆژیایە  ئەم 
)سەر  تیشكی 
یی(  شە نە ە و
دەكات  كار 
دەتوانێت  و 
ش������تی 

سەیر لە 

ی  ستە جە
مرۆڤەوە بدۆزێتەوە. هەروەها ئەو 
لێوە  سوودی  دەتوانن  كەسانەش 
وەربگرن، بۆ ئەوەی بزانن )گەدە(
یان چەند بڕە خواردنی تێدایە. 
لەلای������ەن زانایەكی تەكنۆلۆژیا 
كە ناوی )سینانگ(ە و توانی 
ئەم ئامێ������رە بچووكە بدۆزێتەوە 
بۆ ئەوەی س������وودێكی تەواوی 
تەندرووستی.  بواری  لە  هەبێت 
لەگ������ەڵ ئ������ەوەی ب������ۆ كاری 
خۆش������ی بەكاردەهێنرێ������ت وەك 
گ������وێ گرتن ل������ە میوزیك یان 
یاری كردن ب������ە چەندین یاری 
خۆش. لە داهات������وو ئەم ئامێرە 
دەكەوێتە ژێر دەس������تی گش������ت 
خەڵكێك بۆ ئ������ەوەی لە ژیانی 
لێوەوەربگرن  سوودی  رۆژانەیان 

بە شێوەیەكی درووست.

ئامێرێك بۆ سەیر 
كركردنی ناو 
جەستەی مرۆڤ!

هاوسەریەتی سەیری چەند بووك و زاوایەك!
لە جیهاندا تا ئێس������تاش گەورە ب������ە بچووك و یان دیاردەی 
بە ش������وودانی كچی بچووك بە پیاوی گەورە و یان بە تەمەن 
سەرهەڵدەدا. چەندین كار دەكرێت لەلایەن رێكخراوە جیهانییەكان 
بۆ ئەوەی ئەم كارە نەمێنێت بەڵام هەر بەردەوامە. ئەوەی سەیر 
بێت جۆرە بەش������وودانێك هەیە كە زۆر لە بیری مرۆڤ دوورە و 
بەڵكو وەك ئەوەی پیاوێك )10( منداڵی هەبێت ئینجا كچێكی 

وەك دوا منداڵەكانی بخوازێت.
ئەم������ەش لەو وڵاتان������ە روودەدات كە بەه������ۆی هەژاری و 
دواكەوتوویی رۆشنبیری و عەقڵی تێدا باوە كە تاوەكو ئەمرۆ 
ئاگادری ژیان نین و نازانن مرۆڤ لە چ ئاس������تێكدایە. یان 

كچ دەدرێت بە كەس������ێك بەرامبەر پارە و یان بردنەوەی یاری، 
یاخ������ود بەرامبەر بە خوێن لە كێش������ە و گرفتدا. وەكو ئەو دوو 
ژن و مێردەی لەم وێنانەدا دەیانبینن كە لە وڵاتی )پاكستان( 

روویداوە. 
لە یەكێك لەم حاڵەتانە پیاوێكی تەمەن )85( ساڵ كچێكی 
)13( ساڵەی خواستووە، كە لە رێگەی یاری )قومار و یاری 
دیكە( بردویەتیەوە. ئەمەش دەبێتە یەكێك لە دیاردە سەیرەكانی 
جیهان لە بواری كچ بە ش������وودان و هاوسەرگیری. یەكێك لەم 
كچانە ناوی )مریەم(ە و دەڵێت : من كەس������م نەماوە و ناچارم 

كەوا بە یەكێك رازی ببم تاوەكو بەخێوم بكات.

ئەم مراویە سەما دەكات و گۆرانی دەڵێت!

ئەم مراویە جیاوازە لەگەڵ هەر مراویەكی ئاسایی، چونكە 
چەندن كاری سەیر و سەمەرە دەكات كە دەبێتە مایەی خۆشی 
خەڵك. لەكاتی بچووكیدا، فێری چەند شتێك بووە و تا ئێستاش 
ئەنجام������ی دەدات لەبەرچاوی خەڵك. خاوەنەكەی كە كچێكە، 
دەڵێ������ت : مراویەكەم لە خۆیەوە فێری هەندێك ش������ت بووە كە 

ئەمەش لەلای گیانداران نابێت و نەبووە..
مراویەك������ە ئەم كارە س������ەیرانە دەكات: س������ەماكردن لەگەڵ 
میوزیك، دەنگی دەردەكات وەك ئەوەی گۆرانی بڵێت، هەروەها 
حەز بە ش������تی رەن����گاورەن������گ دەكات. وەك دەبینن كە چۆن 

پێڵاوێكی س������ووریان لە پێ ك������ردووە، ئەمەش بۆ ئەوەی زیاتر 
جوانی بكەن. 

هەروەها پارچە قوماش������ێكیان لە ملی خس������تووە بۆ ئەوەی 
ش������ێوەی دەربكەوێت و خ������ۆی لەگەڵ ئەم پارچە قوماش������ە 
خەرێك دەكات. لەگەڵ ئەوەی كچەكە بۆ هەر شوێنێك بچێت، 
مراویەكەش بە دوایەوە دەبێت، بۆیە بەیەكەوە دەچن بۆ چەندین 
ش������وێن و بازاڕ. ئەم مراویە لە وڵاتی )چین(ە و تەمەنی )7( 
مانگ دەبێت. لەم وێنەیەدا دەیبینن كە چۆن لەس������ەر ش������تێك 

دانراوە و لەم كاتە سەما دەكات.

بۆن یەكێكە لەو گرینگیانەی كە 
دەوری مرۆڤ دەدا بەوەی هەست بە 
ئارامی دەكات لە كاتی بەكارهێنانی 
دا، هەروەه������ا یەكێكە لەو هۆیانەی 
كەوات لێدەكات هەست بە فێنكیەكی 
زۆر بكەیت لەكاتی وەرزی هاویندا، 
دوای  هات������وو  ئەگ������ەر  هەروەه������ا 
پەمۆیەكی  پارچ������ە  گەرماوك������ردن 
لەش������ی خۆتدا  بەبۆن لە  تەركراوی 
هاوس������ەنگی  ئ������ەوا  هەڵبس������ووی 
ل������ەش رادەگرێ و  پلەی گەرمای 
پێس������ت دەپارێزێ لەو زیانانەی كە 
لەكات������ی دەرچ������وون لەگەرماو بەر 
بەتایبەت������ی كاتێك  پێس������ت دەكەون 
پلەی گەرم������ی گەرماوەكە جیاوازە 
لەگەڵ پلەی گەرم������ی دەرەوە، بۆ 
ئەوەی وردتر زانیاری لەس������ەر بۆن و 
جۆرەكانی وەربگرین باسەرنج بدەین، 
پێس������تی وشك خاس������یەتی وایە زۆر 
رۆنی ب������ۆن هەڵدەمژێ هەر ئەمەش 
وادەكات بۆنەك������ە زوو ل������ە ناوبچێت 
بۆیە  لەكات������ی گەرماودا  بەتایبەت 
واچاكترە ل������ە وەزری هاویندا بۆنی 
هەروەها  بهێنرێ������ت،  بەكار  س������ووك 
پێستی چەور دەتوانێ بۆ ماوەیەكی 
زۆر بەرگری لە مانەوەی بۆن بكات 
بە مەبەستی پۆلێنكردنی بۆن بەسەر 
كچانی  واباش������ە  كەس������ایەتیەكاندا 
بچووك جۆرە بۆنێك بەكار بهێنن كە 
لەگوڵ دروستكرابێت، بەڵام ئافرەتی 
تەمەن گەورە واباش������ە بۆنی قورس 
بەكاربهێنن، وەرزش������وانان پێویس������تە 
ئ������ەو بۆنانە هەڵبژێرن ك������ە لەگیاو 
سەوزایی درەختەكان دروست دەكرێن، 
ئ������ەوەی دەرب������ارە بەكارهێنانی بۆنە 
لەكاتی نان خواردندا نابێت بەكاربێت 
لەدوای خواردن������ە گەرمەكانی وەكو 
پیازو سیرو ماسی و كاری، چونكە 
پێس������ت  لەو خواردنانە خێرا دەگەنە 
و كاریگەریان بەس������ەر ئ������ەو بۆنەدا 
دەبێت كە لەدوای خورادنیان بەكارت 
هێن������اون، لەلایەكی دیك������ەوە نهێنی 
ب������ۆن كاریگ������ەری دەروونیە ئەویش 
بەوپێیە نابێت بۆن بەكار بێت ئەگەر 
هاتوو لایەنی دەروونی جێگیر نەبوو، 
چونكە لەوكاتەدا بۆنەكە بەشێوەیەكی 
ئەو  بەسەر  كاریگەری  راس������تەوخۆ 
دەماران������ە دەبێت ك������ە پەیوەندیان بە 

هەستی بۆن كردنەوە هەیە.

نهێنیەكانی بۆن 

بۆ ئاسوودەییت

كەلـــوەكــــان

گا 4/20 - 5/20
ك����ەس����ێ����ك����ی خ����ۆش����ەوی����س����ت����ی 
رازین  لێت  هەمیشە  دەوروب��ەرك��ەت 
هەتەكارنەكاتە  ئ��ەوخ��ەم��ەی  ب���ەڵام 
چالاكییەكانت،ئەوكەسەی لەدڵتەبۆت 
باش دەبێت.كارەگرنگەكانت بۆ ماوەیەكی دیكە 
و  بكەرەوە  بیر  ت��ازەوە  نیازێكی  بە  و،  هەڵبگرە 
ببۆت  كەسێك  بگە،  خۆشەویستت  هەستی  لە 
دێتە پێشەوە و رێگەیەكی تازەی بۆ بدە ئەویش 

مانای گەورەیی تۆی دەوێت.

كاوڕ 3/21 - 4/19
كەسێك  لەلات،  بووە  تەنگ  ژیان   
دەیەوێت هەستەكانت بزانێت و بچێتە 
ناودڵت.دڵت گەورە بێ بۆ كێشەكانت. 
نەبیت  بەخۆت  متمانەت  ئەوەندە 
كەسێكی  دەبیت،  زۆر  گرفتی  توشی  چونكە 
پەیوەندییەكانت  هەوڵدە  لەبیركردنەوە  سادەی 

توندوقۆڵتر بكەی، لە دڵت رازی ببە. 

دووانە 5/21 - 6/20
كردنی  پرس  بە  پێویستیت  كاتە  لەم 
بتوانی  تاوەكو  كەسی خۆشەویستتە، 
لە گرفتەكانی ئێستات دەرباز ببیت، 
هەنگاوت  باشتر  بەرەو  كارەكانت  لە 
بیر  دەبێت  بێت  چۆنێك  هەر  ژیانت  و  ناوە 
لەداهاتوو بكەیتەوە و رابردووش لە بیر بكەیت، 
یارمەتی  داوای  كەسێكە  بە  پێویستیت  كاتێك 

لێبكە و مەترسە. 

قرژاڵ 6/21 - 7/22
لەم كاتانەی ئێس������تات هەس������ت بە 
دڵتەنگ������ی دەكەی������ت و ناتەوێ������ت 
بزانێت. ئامانجەكانت  كەسیش پێت 
بەتەنیا نایەتە دی و پێویس������تی بە 
كەس������ێكی دیكە هەیە. گرنگی بە 
ش������ێوازی جلوبەرگت بدە و لە نهێنی كەسی 
دیكە مەكۆڵەوە، بەرەو خۆشی هەنگاو دەنێت 

و مەترسە لە داهاتووت.

شێر 3/23 - 8/22
 ئ������ەم كەس������ەی هەس������ت دەكەیت 
پێویستی  تەنیا  جێگیربووە  لەدڵتدا 
بە هەست پێكردنێكە لەلایەن تۆوە 
بۆ ئ������ەو چارەس������ەرە.لەهەنگاوی 
لەگ������ەڵ  چاوكراوەب������ە،  خۆشەویس������تەكەت 
هاورێكانت مامەڵەت خۆشتربكەو دووربكەرەوە 
لە قسەی زیاد، ماوەیەكە هەست بە دڵتەنگی 

دەكەی بەڵام زوو دەڕوات.

گوڵەگەنم 8/23 - 9/22
كەس������ێكی كراوەی بۆی������ە بەكراوەیی لەژیان 
بكەوێتە  گرف������ت  بڕوانەومەهێل������ە 
كێشانە  ئەو  نێوانتانەوە.س������ەرباری 
وناخۆش������یانەی ماوەیەك������ە بێزاری 
كردوویت، بەڵام دڵنیابە ئەنجامێكی 
باش چاوەڕوانت دەكات، پێویس������تە لەس������ەر 
قس������ەكانت بەمتمان������ە بی������ت و چاوەرێ������ی 

هیوایەكی گەش بە. 

ئەم وێنەیە یەكێكە لەم وێنان������ەی كەوا بە وێنەی فێڵكاری 
چاو ئامادە كراوە و كەس ناتوانێت بەهۆی چاوەوە ش������یبكاتەوە 
چونكە بە شێوەیەك كراوە كە لە بەرچاوی مرۆڤەوە فێڵكاریەكە 
دەرناكەوێت. ئەم وێنەیە بریتیە لە كۆمەڵە زارێك لە تەنیش������ت 
یەكتر دانراون بەڵام بە ش������ێوەیەك دانراوە جێگەی هەست كردن 

نییە..
ئێوەش س������ەیری وێنەكە بكەن و هەوڵب������دەن بزانن ئەم زارانە 
چۆن دانراون، یان بتوانە شیكاری ئەم وێنەیە شیبكەیتەوە. ئەم 
زارانەی لای راستە وا دەردەكەوێت بە شێوەیەكی ستوونی دانراوە 
بەڵام كاتێك سەیری زارەكانی لای چەپە دەكەی وا دەردەكەوێت 

كەوا ئەوانیش بە ستوونی دانراون. 

وێنەی ســـەیر

ئیـــــــوان گــــــــەردی

- كوڕێ������ك و كچێك تازە دەیانەوێت ببن بە خۆشەویس������ت، 
كچەكە لە خۆشەویس������تییەوە ش������تێكی لێدەزانێت  بە كوڕەكە 
دەڵێت: ه������ەر لە ئێس������تاوە دەمەوێت بناغەیەك������ی چاك بۆ 
خۆشەویس������تیمان دابنێین! كوڕەك������ەش گێلۆكە دەبێت دەڵێت: 
باش������ە بەڵام با )بلۆك و چیمەنتۆ( هەرزان ببێت بناغەكەی 

دەكەین!

- مامۆس������تای زمانی ك������وردی ب������ە قوتابییەكانی دەڵێت: 
رستەیەكم بۆ بهێنن كەوا وش�����������ەی )شەكر(ی تێدابێت. كەس 
وەڵامی نابێت، مامۆس������تاكەش قوتابییەك هەڵدەستێنێت و دەڵێ 
تۆ رستەكەم بۆ بهێنەوە.قوتابیەكەشی دەڵێت: بەیانی دوو )چا(م 

خواردەوە.. مامۆستاكەش دەڵێت: كوا وشەی شەكر ؟!
قوتابییەكەش دەڵێت: لەناو چایەكەیە!

زیبك������ەی  دەركەوتن������ی 
الش������باب( بە  گەنجێتی)حب 
ه������ەردوو رەگ������ەزی نێرو مێ 
بەتەمەنی  تەنی������ا  نیە  پابەند 
هەرزەكاری و پێگەیشتن بەڵكو 
ئ������ەم دۆخە ت������ا تەمەنی 30 
س������اڵی درێژەی هەیە، ئەمەو 
لە  وادەردەخەن  سەرژمێریەكان 
كوڕاندا تووش بوون لە تەمەنی 
21 س������اڵیدایەو لە كچانیش 
لەتەمەن������ی 23 س������اڵی دایە 
ناوچەكانی  لە  حاڵەتەش  ئەم 

دەم و  چاو و پش������ت و س������نگ و ش������انەكان دەردەكەوێ، هەر 
ئەم حاڵەتەش وادەكات پشتی مرۆڤ بە چەوریەك دابپۆشرێ، 
لەمبارەیەوە پزیشكەكان دەستنیشانی هۆكارەكانی ئەم حاڵەتەیان 

كردووە، لەوانە هارمۆنەكان و 
میكرۆبەكان و نەخۆشیەكانی 
بۆماوەی������ی و خۆراك، بۆ ئەم 
مەبەس������تە پزیش������كەكان ئەم 
ئامۆژگاریان������ەی خوارەوەیان 

پێشەش كردووە.
-1 شووش������تنی دەم و چاو 
رۆژانە بە س������ابوون و ئاوی 

شڵەتێن بۆ چەند جارێك.
-2 پاڵەپەستۆ خستنە سەر 
زیبك������ەكان و گوش������ینیان لە 

كاتی شوشتن.
-3 خۆ دورخستنەوە لە بەكارهێنانی مەلحەم و دەرمان و كرێمی 
نا تایبەت، واچاكترە پشت بە بەرهەمە سروشتیەكان ببەسترێ، 

لەوانە هەنگوین و لیمۆو كەتان و گەڵای گوێز.... 

چەند ئامۆژگارییەك بۆ لابردنی 
زیبكە لەسەر دەم و چاو

بۆ زانینی ئاستی زیرەكیت، هەوڵبدە ئەنجامی ئەم شێوە شیكارە بدۆزیتەوە..

ئەم چوارگۆشانە بە پیت پڕ بكەرەوە كە لە كۆتایی ناوێكت بۆ دەردەچێت بتوانە لە ماوەی )5( خولەكدا ناوەكە 
بدۆزیتەوە، ئەمەش وەك سوود وەرگرتن لەم ئاسانكارییانەی خوارەوە:

ئاسانكاری
- پیتی خانەكانی )5+2+1( كۆ بكەیتەوە بە مانای )كەرستەیەكە بۆ ئاهەنگی هەڵپەركێ بەكاردێت(

- پیتی )6+7+8 ( كۆ بكەیتەوە بە مانای )ئایین بە زمانی عەرەبی(
- پیتی )6+5( كۆبكەیتەوە بە مانای )شتێكە لە جەستەی مرۆڤ جووڵە بە خوێن دەدات(

- پیتی )3+4+1( كۆ بكەیتەوە بە مانای )ئەم شتەی لە پێ ئەسپ دەكرێت (!

ئامادەكردنی : شاتان مستەفا 

بۆ زاخاوی مێشك

* وەڵامی ژمارەی پێشوو وشەی )مەم و زین( بوو

كەلـــوەكــــان
تەرازوو 9/23 - 10/22
مەهێڵ������ە گرفتە بچووك������ەكان ببێتە 
كۆس������پ ب������ۆ ئ������ەوەی بكەوی������ت و 
رێگاكانت لێ بزر بێت.رێگەی سادە 
بگرە لە رووبەرووبوونەوەی گرفتەكان.
كاریگەرمەبە بەو قس������انەی كەخەڵك 

لەدوات دەكەن،بەڵكو متمانەت بەخۆت هەبێت و 
لەم لایەنە بەسادەیی بروانە، تۆكەسێكی كراوەی 

بۆیە ژیانی تایبەتیت بەكراوەیی بڕوانە.

دووپشك 10/23 - 11/21
بۆئ������ەوەی لەخ������ەون و ئاواتەكانت 
نزیك بیتەوە،تەنها چەند هەنگاو و 
كاركردنێكی دەوێت، ئێستا كاتێكی 
رابردووت  هەنگاوانەی  باش������ە.ئەم 

كارێك������ی ج������وان بۆت، بەڵام تۆ واهەس������ت 
دەكەیت كە پەش������یمانیت پێوە دیارە، ماوەی 
داهاتووت بەرەو خۆش������یە، خەون بە داهاتوو 

مەبینە. 

كەوان 11/22 - 12/21
بەرێوەبەركەت  سەرنجی  لەكارەكانت 
ن������وێ  بۆس������اڵی  رادەكیش������ی، 
ئاستەنگەكانی بەردەمت زۆر دەبێت 
ولەس������ەرخۆبە.ئەوەی  وری������ا  بۆیە 

هەس������ت دەكەیت بەرامبەر ئەو كەس������ە نابێتە 
هۆی ئەوەی بتەوێ������ت تاوانباری بكەیت كە 
چ������ی لەتۆوە دەوێت، ئەمەش چاك نییە بۆت 

كە وا بیر بكەیتەوە.

گیسك 12/22 - 1/19
رێگەیەكی سادەت هەبێت بۆ ئەوەی 
لەدڵەوە لەخۆشەویس������تت بگەیت و 
ماوەیەكی زۆرە هەستەكانت جێگیر 
نییە و مەترس������ە لەداهاتوو. كاتت 

تەلاخان بۆ كەسی خۆشەویستەكەت، هەوڵبدە 
ئاگات  دووربكەویتەوە،  لەبازنەی خەم  خۆت 

لەخۆت بێت كەسێك چاودێریت دەكات. 

گۆزە 1/20 - 2/18
ئەم كات������ەت گونج������اوە تاوەكو لە 
نهێن������ی ئ������ەم كەس������ە بگەیت كە 
ماوەیەكە دەیەوێت خۆی لێت نزیك 
بكاتەوە، بەڵام دەبێت بە ش������ێوازێك 

بیناس������یت كە ئەو هەس������ت ن������ەكات هەموو 
كەسێك خەم دەخوات بەڵام وەك تۆ ناكات، بۆ 
ئەوەی لەگەڵ كەس������انی نزیكت بەشدار بیت 

هەست بە رابردووە ناخۆشەكانت مەكە. 

نەهەنگ 2/19 - 3/20
متمانەت بەخۆت هەبێت و كەسێك 
لە دوورەوە نیازی دڵی تۆی هەیە 
و دەیەوێت بە رێگەی كەس������ێكەوە 
لێت نزی������ك بێت. و ب������ۆ كاتێكی 

دیكە ئامادە ببە چونكە رووبەڕووی كەسێك 
دەبیت������ەوە باش نییە بۆت. كاتێك بڕیارەكانت 

دەدەیت لێیان پەشیمان مەبەوە.

iwan_gardi@yahoo.com

          ستوونی
-1 كەمانچە بە ئینگلیزی- زەوی تەڕ دەكات

-2 زنجیرەچیایەكە- خۆشی)پ(
-3 گیاندارێكە- چوار پیت لە)نەینەوا(

-4 وڵاتێكی كیشوەری ئەوروپایە)پ(- سەوا)ت(
-5 فەیلەسوفێكە- وڵات)پ(

-6 پیتێكی ئینگلیزیە- خواردنەوەیەكە
-7 تكا)پ(- یاریزانێكی یانەی لازیۆیە)پ(- نەخێر

-8 تۆ بە ئینگلیزی- نەخێر)پ(- رۆژانە بە ئینگلیزی
-9 ناوێكە-شمشاڵ)پ(- چۆن

-10عەیب)پ(- پاشای دارستان- وەكویەكە
-11 پیتێكی ئینگلیزیە- عەشیرەت- سەرسورهێنەر

-12 گۆرانی دووقۆڵی)پ(- پێچەوانەی خراپ- قوماشێكە
-13 گاڵتەئامێز)پ(- ناوێكە

               ئاسۆیی
-1 رۆژی خۆشەویستی- بەكاردێت بە ئینگلیزی

-2 وەكو یەكە- وەكو یەكە- بەرنامەیەكی سەتەلایەتی كوردستانە
-3 پایتەختی ئەمەریكا- وەكو یەكە- ژمارەیەكە

-4 وەكو یەكە- خواردنەوەیەكە)پ(- پێچەوانەی)نییە()پ(
-5 هاوكاری- سەرۆكی ئەمەریكایە)پ(

-6 چوار پیت لە)ماندێلا(-گەمە)پ(- نهێنی)پ(
-7 نزم)پ(- دراما)پ(- پاشا

-8 ئیهاب)ت(- تۆڕ
-9 قەڵایەكی مێژووییە- دووپیت لە)دایك(

-10 یاریزانێكی یانەی سیڤیلیایە- ئامرازێكە)پ(- سێ پیت لە)رەوا(
-11 ناوێكە)پ(- سوپەرماركێتێكی شاری هەولێرە

-12 هونەرمەندێكی لوبنانییە- كن)پ(- سێ پیت لە)سەوا(
-13 خوناو- دارێكە- شارێكی رۆژهەڵاتی كوردستانە

ئامادەكردنی: هێمن قەسرەیی  


